
wander was in weizgot verre
baz geselle danne herre.
er saz zuo in da nider.
diu kinegin seit im her wider
Kélogréandes swere
und elliu disin mere.

ni hete der kiinec die gwonheit
daz er nie mere deheinen eit
bi sines vater sele swuor
wan des er benamen volvuor.
Utpandragon was er genant.
bi ime swuor er des zehant
(daz hiez er iiber al sagen)
daz er in vierzehen tagen
und rehte an sant Johannes naht
mit aller siner maht
Zuo dem brunnen wolde komen.
do si daz haten vernomen,
daz dihtes riterlichen guot:
wan dar stuont-ir aller muot.
ichn weiz wem liebe dran geschach:
ez was hern Iwein ungemach,
wand er sich hate an genomen
daz er dar eine wolde komen.

er sprach ‘ich mac daz niht bewarn,
und wil der kiinec selbe varn,
mir wirt min riterschaft benomen.
mir sol des strites viir komen
min her Gawein:
des ist zwivel dehein,
alsé schiere so er des gert,

ern werdes viir mich gewert.

